
Naradaproktam Shivalingarchanamahimanuvarnanam

நாரத³ப்ரோக்தம் ஶிவலிங்கா³ர்சநமஹிமாநுவர்ணநம்

ப்ரபா⁴வ: ஶிவலிங்கா³நாமபார: தஸ்ய வர்ணநம் ।
ந மயா நாமரைர்வாபி வேதை³ரபி ந ஶக்யதே ॥ 31॥
ஶிவலிங்க³ப்ரபா⁴வஜ்ஞ: கோऽபி லோகத்ரயே மஹாந் ।
ப⁴விஷ்யதி ந வா நாஸ்மந்மநஸ்தத்³வர்ணநக்ஷமம் ॥ 32॥
ந வாசாம் விஷயஸ்தாவல்லிங்க³வர்ணநமித்யத: ।
வேதா³ந்தாஸ்தத்ர விஶ்ராந்தா: க்ரு’தாந்தாந்தககீர்தநாத் ॥ 33॥
யஸ்மிந் மதிர்யஸ்ய ப⁴வேத் ஶிவலிங்கா³வலோகநே ।
ஸ தாவத்³த⁴ந்ய ஏவேதி காலோऽயம் ஸுதராமபி ॥ 34॥
லிங்க³ரூபம் ஸமாஸாத்³ய ரமதே கி³ரிஜாபதி: ।
லிங்க³ரூபம் ப்ரியம் தஸ்ய லிங்க³ம் க்³ரு’ஹ்ணாதி பூஜநம் ॥ 35॥
லிங்க³ம் மங்க³ளத³த்வேந யேந ஜ்ஞாதம் மஹாத்மநா ।
ஸ மங்க³ளாபதிம் யாதி தஜ்ஜ்ஞாநமதிது³ர்லப⁴ம் ॥ 36॥
லிங்க³ மங்க³ளத³ம் விது³ர்முநிவரா:ஸர்வே ஸுரா: கிந்நரா:
ஸித்³தா: ⁴ கிம்புருஷா க³ணாஶ்ச விவிதா: ⁴ ஶேஷாத³யோऽப்யந்வஹம் ।
தல்லிங்கா³ர்சநதத்பரா: பரமித³ம் லிங்க³ம் யத:ஸர்வதா³
ஸர்வார்த²ப்ரத³மித்யவைம்யஹமபி ப்ராக்³ஜந்மபுண்யைர்ந்ரு’ப ॥ 37॥
லிங்கா³நாமித³முத்தமோத்தமதமம் லிங்கே³ஷு தத்பூஜயா
ஸாக்ஷாத் பூஜித ஏவ தேந ஸத்³ரு’ஶம் லிங்க³ம் ந பூ⁴மண்ட³லே ।
தத்³வில்வீநவபல்லவைரநுதி³நம் யேநார்சிதம் ஸாத³ரம்
ப⁴க்த்யா தத் ஸக்ரு’தே³வ வா ஸ ஹி மஹாந் மாந்யோ மஹேஶப்ரிய:॥ 38॥
ய: ப்ராத: ப்ரயத: ப்ரபஶ்யதி முஹுர்லிங்க³ம் விபூ⁴த்யா பரம்
பூத:ஸந் ப்ரணத:ஸ்வதோऽபி பரதோ முக்தோ ப⁴வேத் பாதகை: ।
தல்லிங்க³ம் விமலைர்ஜலைரபி⁴நவை: பி³ல்வீத³லைரர்சயந்
சர்சாமேவ ந ஸம்ஸ்ரு’தே: க²லு கரோத்யாகல்பமந்தேऽபி வா ॥ 39॥

லிங்கா³ராத⁴நபுண்யராஶிரஸக்ரு’த் வ்ரு’த்³த: ⁴ ப்ரவ்ரு’த்³த: ⁴ புந:
ஸம்ஸாரார்ணவஶோஷக: க²லு மஹாபாபௌக⁴வித்⁴வம்ஸக: ।
தேநைவாம்ரு’ததாமுபைதி ஸ புந:ஸம்ஸாரவார்தாரஸம்
ந ஸ்வப்நேऽபி ஸ பஶ்யதீதி ஸ மஹாந் லிங்கா³ர்சகோ பூ⁴பதே ॥ 40॥
லிங்கா³ர்சகேந ஸத்³ரு’ஶோ ந மஹாத்⁴வராணாம் கர்தாபி தஸ்ய து ப²லம் க²லு
துல்யமேவ ।
ஸ்வர்கா³த்மகம் ஶிவபதா³ம்பு³ஜபூஜகஸ்ய தத்தாவதி³ஷ்டமபி நேதி வத³ந்தி
ஸித்³தா: ⁴ ॥ 41॥
யோ ரம்பா⁴பரிரம்ப⁴ணேऽபி ஶுநகீதுங்கா³ங்க³ஸங்கே³ऽபி வா
துல்யத்வம் மநுதே ஶிவார்சநபர:ஸ ஸ்வர்க³வாஞ்சா²ம் கத²ம் ।
கர்தும் வா யததே விரக்தமநஸாம் தத்ராப்யபேக்ஷா கத²ம்
மோக்ஷேச்சா² பரமஸ்தி தஸ்ய ஸததம் லிங்கா³ர்சகஸ்ய த்⁴ருவம் ॥ 42॥
லிங்கா³ராத⁴நமேவ ஸாது⁴மநஸாம் தாவத்³த⁴நம் தத்³த⁴நம்
ஸர்வேஷாம் ஸமபேக்ஷிதம் யதி³ ப⁴வேத் முக்தோऽபி ஸர்வஸ்தத: ।
தஸ்மாத் கஸ்யசிதே³வ பூ⁴ரிதபஸாம் புஞ்ஜஸ்ய தத்ஸாத⁴நம்
தத்தாவத்³த⁴நமக்ஷயம் நிதி⁴மபேக்ஷ்யைவார்ஜிதம் ஸஜ்ஜநை:॥ 43॥
॥ இதி ஶிவரஹஸ்யாந்தர்க³தே நாரத³ப்ரோக்தம் ஶிவலிங்கா³ர்சநமஹிமாநுவர்ணநம்
ஸம்பூர்ணம் ॥
-॥ஶ்ரீஶிவரஹஸ்யம் ।ஹராக்²ய:த்ரு’தீயாம்ஶ: ।உத்தரார்த⁴ம் ।அத்⁴யாய: 10। 31-43

॥

- .. shrIshivarahasyam . harAkhyaH tRRitIyAMshaH . uttarArdham . adhyAyaH 10. 31-43

..

Notes:

Nārada நாரத³ narrates to Magadharāja மக³த⁴ராஜ, the merits of conducting worship of

Śivaliṅga ஶிவலிங்க³.

